ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 27-Ի N 568-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ
 
1. Իրավական ակտի անհրաժեշտությունը (նպատակը)
Անվճար կամ արտոնյալ պայմաններով  վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու մասին»   Հայաստանի Հանրապետության կառավարության 2015 թվականի մայիսի 27-ի թիվ  568-Ն  որոշման  մեջ  փոփոխություն կատարելու մասին  Հայաստանի Հանրապետության որոշման նախագծի ընդունումը բխում է 2020թվականի մարտի 5-ի «Առողջապահական գործոնով պայմանավորված ծնելիության բարելավման ծրագիրը և ծրագրի կատարումն ապահովող 2020-2023 թկանների միջոցառումները հաստատելու մասին» Հայաստանի Հանրապետության կառավարության որոշման հավելված 2-ի 4.4. կետով նախատեսված միջոցառումից: 
     Որոշման նախագծի ընդունումը պայմանավորված է  անպտղության բուժման և հաղթահարման ոլորտում անպտուղ զույգերի պատճառագիտության հետազոտման ու  բուժման, ինչպես նաև վերարտադրողականության օժանդակ տեխնոլոգիաների տրամադրման գործընթացում առկա օրենսդրական բացերը լրացնելու, բնակչության որոշ խմբերի անպտղությամբ  տառապող զույգերի  իրավունքներն օրենսդրորեն  սահմանելու և դրանց իրականացման գործընթացի հետ կապված հարաբերությունների կարգավորման, ինչպես նաև Հայաստանի Հանրապետության 2002 թվականի «Մարդու վերարտադրողական առողջության և վերարտադրողական իրավունքների մասին» օրենքի  պահանջների կատարումն ապահովելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները
Անվճար կամ արտոնյալ պայմաններով  վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու մասին»   Հայաստանի Հանրապետության կառավարության 2015 թվականի մայիսի 27-ի թիվ  568-Ն որոշմամբ սահմանվել էին շահառուների խմբեր, որոնք կարող էին ստանալ անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ծառայություններ` 2019թ. պետական բյուջեից հատկացված ֆինանսավորման շրջանակներում: Հաշվի առնելով, որ նշված խմբերում ներառված և բուժօգնության նպատակով դիմած շահառուների թիվը գերազանցում էր զույգերի այն քանակը, որոնց բուժումը հնարավոր էր ապահովել 2019թ. հատկացված ֆինանսավորման շրջանակներում, նրանց մի մասը հերթագրվեց` 2020թ. բուժօգնություն ստանալու նպատակով:  Միաժամանակ, գնահատելով 2020թ. համար հերթագրված զույգերի թիվը և  հաշվի առնելով, որ անպտուղ զույգերի բուժման համար նախատեսված բյուջետային հատկացումները 2020թ. համար ավելացվեցին գրեթե 3 անգամ, անհրաժեշտություն է առաջացել ընդլայնելու վերարտադրողական օժանդակ տեխնոլոգիաների կիրառմամբ բժշկական օգնություն և սպասարկում ստացող շահառուների ցանկը: 

Կարգավորման նպատակը և բնույթը:
Հաշվի առնելով Հայաստանի Հանրապետության սահմանամերձ շրջաններում ժողովրդագրական իրավիճակի բարելավման ռազմավարական նշանակությունը և կարևորությունը, նախագծով սահմանվել է անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ծառայություններից օգտվելու իրավունք ունեցող շահառուների նոր խումբ` «Հայաստանի Հանրապետության կառավարության «Հայաստանի Հանրապետության սահմանամերձ համայնքների ցանկը հաստատելու մասին» 1998թվականի նոյեմբերի17-ի N713 որոշման հավելված N1 հավելվածով հաստատված սահմանամերձ համայնքների բնակիչներ, որով փոխարինվել է նախորդ որոշմամբ նախատեսված` Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության սահմանամերձ համայնքներին տրվող սոցիալական աջակցության փոխհատուցման ենթակա ծավալների, փոխհատուցման կարգի և փոխհատուցում ստացող սահմանամերձ համայնքների բնակավայրերի ցանկը հաստատելու և Հայաստանի Հանրապետության կառավարության 2013 թվականի մարտի 21-ի N 271-Ն որոշման մեջ փոփոխություն կատարելու մասին» N 1444-Ն որոշման N1 հավելվածով հաստատված` սոցիալական աջակցություն ստացող սահմանամերձ  համայնքների բնակիչներ, խումբը: 

Այսպիսով, ըստ նախագծով առաջարկվող փոփոխության, վերարտադրողական օժանդակ տեխնոլոգիաների կիրառմամբ ծառայություններից այսուհետ կարող են օգտվել 194 սահմանամերձ բնակավայրի բնակիչները` նախկին 38 բնակավայրի փոխարեն:  
Ընդ որում, 2019թ. հատկացրած ֆինանսավորման շրջանակներում սահմանամերձ բնակավայրերից սպասարկվել է 40 զույգ, 2020թ. համար հերթագրվել ևս 60 զույգ: Քանի որ գործող որոշմամբ  նախատեսված` 38 սահմանամերձ բնակավայրերից դիմած շահառուների ընդհանուր թիվը 100 է, կարելի է ենթադրել, որ նոր 156 սահմանամերձ բնակավայրեր (194-38=156) ներգրավելու դեպքում դիմողների թիվը կլինի 4 և ավելի անգամ ավել  (նկատի ունենալով, որ նշված համայնքների թվում կան նաև բնակչության համեմատաբար մեծ թվով քաղաքային համայնքներ) և  կկազմի 400-500 շահառու:  Այսպիսով, նախագծով առաջարկվող փոփոխության դեպքում սպասվելիք (400-500) և արդեն իսկ հերթագրված շահառուների (228) գումարային թիվը կկազմի շուրջ 630-730 զույգ, որից ենթադրաբար 600-ը բուժօգնություն կստանան 2020թ. ֆինանսավորման շրջանակներում, իսկ մնացածը կհերթագրվեն` համաձայն գործող որոշմամբ սահմանված կարգի: 
 4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության մոր և մանկան առողջության պահպանման վարչության կողմից:

5.  Ակնկալվող արդյունքը.

Նախագծի ընդունման դեպքում ակնկալվում է ապահովել Հայաստանի Հանրապետության սահմանամերձ բոլոր բնակավայրերի անպտղությամբ տառապող զույգերի վերարտադրողական իրավունքների իրացումը:  
